
Skýrsla stjórnar Júdódeildar Ármanns fyrir starfsár 2009 

 

Kæru félagar 

 

Árið 2009 var Júdódeild Ármanns á margan hátt gjöfult ár. Árangur keppnisfólks okkar var 

eftirtektarverður þar sem glæsilegur árangur á Íslandsmóti og nú nýverið á sameinuðu júdómóti 

Reykjavíkurleikanna og Afmælismóts JSÍ stóð upp úr á innlendum vettvangi, auk umtalsverðs 

árangurs okkar fólks erlendis. Iðkendum heldur áfram að fjölga, þá einkum í yngstu flokkunum og 

lofar það góðu um framtíðina. Nokkrar breytingar hafa orðið á þjálfarateymi deildarinnar og ber þar 

hæst að nú hafa þeir Björn Sigurðarson og Hinrik Sigurður Jóhannesson bæst í hópinn og er mikill 

fengur í þeim. 

 

Glímufélagið Ármann 

Það er meðbyr víðar en innan Júdódeildarinnar því aðrar deildir 

Ármanns ganga vel og er skemmtilegt að fylgjast með þeirri 

uppbyggingu sem er að eiga sér stað innan þessa rótgróna félags. 

Styrkur þessa fjölmennasta og jafnframt elsta starfandi 

íþróttafélags landsins hefur farið stöðugt vaxandi undanfarin ár. Til 

marks það má nefna að fyrr í þessum mánuði var frjálsíþróttakonan 

Ásdís Hjálmsdóttir úr Ármanni útnefnd íþróttamaður Reykjavíkur 

2009. Þá áttu Ármenningar 3 íþróttamenn af 11 sem hlutu 

 

Sigursælir Ármenningar á Íslandsmóti 2009 

 

Átök á innanfélagsmóti 

tilnefningar og var júdókonan Anna Soffía Víkingsdóttir þeirra á meðal, auk 

þess sem allir þeir íþróttamenn sem hlutu afreksstyrk frá Reykjavíkurborg, 

þrír talsins, eru Ármenningar og aftur er hún Anna okkar í þeirra hópi. 

Glæsilegur árangur sem Ármenningar allir hljóta að vera stoltir af! 

 

Í desember var valinn íþróttamaður Ármanns og efnilegasti 

íþróttamaðurinn. Valið fer þannig fram að hver deild tilnefnir fólk úr sínum 

röðum og aðalstjórn velur svo hver þeirra hljóta nafnbótina það árið. Að 

þessu sinni voru það frjálsíþróttakonur sem í báðum tilfellum urðu 

hlutskarpastar: Ásdís Hjálmsdóttir spjótkastari var valinn íþróttamaður 

Ármanns og sjöþrautarkonan Helga Margrét Þorsteinsdóttir efnilegust. 

Júdómaður ársins var Anna Soffía Víkingsdóttir og efnilegasti júdómaðurinn 

var talinn Sveinbjörn Jun Iura. 

 

Í desember voru einnig veittir styrkir úr afrekssjóði Ármanns. Júdófólk sem veittur var styrkur að 

þessu sinni voru þau Sveinbjörn, Anna Soffía og Birgir Páll Ómarsson. 

  

Þátttaka í mótum 

Að venju voru júdómenn úr Ármanni sigursælir á 

mótum ársins. Í júní eignuðumst við tvo 

Smáþjóðaleikameistara, þau Bjarna Skúlason og Önnu 

Soffíu Víkingsdóttur auk þess sem þau tóku bæði 

brons á Norðurlandamótinu í maí. Anna Soffía vann 

líka opna flokkinn á hinu sterka Matsumae Cup auk 

þess sem hún náði bronsi á opna finnska. Anna og 

Bjarni voru þó ekki einu Ármenningarnir á faraldsfæti 

því Þorvaldur Blöndal, Birgir Ómarsson, Sveinbjörn 

Iura, Tómas Helgi Tómasson og Stefán Ingi Ómarsson 

lögðu allir land undir fót og stóðu sig með sóma í 

sínum verkefnum. 

 

Þeir Birgir og Sveinbjörn fóru til Japan til æfinga og 

keppni, Sveinbjörn í 3 mánuði en Birgir í 6 vikur. Sambönd yfirþjálfara deildarinnar, Yoshihiko Iura, 

komu að góðum notum við skipulagningu ferðarinnar sem á ekki aðeins eftir að nýtast þeim Birgi og 

Sveinbirni vel í langan tíma, heldur er það líka dýrmætt fyrir aðra iðkendur okkar að fá þá heim með 

þessa reynslu á bakinu. Nú standa vonir til að Anna Soffía komist til Japan í haust og yrði það mikill 

ávinningur fyrir hana og deildina alla. 

 

Á innlendum vettvangi var árangur okkar fólks vægast sagt frábær. Ber þar hæst að við unnum til  

10 gullverðlauna í þeim 12 flokkum sem við áttum keppendur í á Íslandsmótinu sem fram fór í apríl 

2009 og á sameinuðu júdómóti Reykjavíkurleikanna og Afmælismóts JSÍ sem fram fór núna í janúar 

unnu Ármenningar til 8 af 11 gullverðlaunum. Þá unnu Ármenningar til 6 gullverðlauna á Íslandsmóti 

 

Sveinbjörn Jun Iura, 

efnilegasti júdómaður 

Ármanns 2009, fagnar 

sigri á Íslandsmótinu. 

 

Íslandsmeistarar Ármanns 2009 

 

Nafn Flokkur

Stefán Ingi  Ómarsson U17 -60

Stefán Ingi  Ómarsson U20 -60

Örn Leó Jóhannsson U17 -73

Tómas  Helgi  Tómasson U20 -73

Anna Soffía  Víkingsdótti r K -70

Anna Soffía  Víkingsdótti r K opinn

Axel  Kris tjánsson M -60

Sveinbjörn Jun Iura M -81

Bjarni  Skúlason M -90

Guðmundur Þór Sævarsson M -100

Þorva ldur Blöndal M +100

Bjarni  Skúlason M opinn

Sveit Ármanns Sveitakeppni

júníora, sem er einu meira en 2008. Þetta er frábær 

árangur hjá okkar fólki sem er glæsileg fyrirmynd ungu 

kynslóðarinnar sem nú vex úr grasi hjá okkur. 

 

Afrekssjóður Júdódeildarinnar, Iurasjóðurinn, styrkti 
afreksfólk deildarinnar til þátttöku í verkefnum 
erlendis um kr. 306.270 á árinu. 

 

Innra starf  

Lykilatriði í því að byggja sterka júdódeild er að virkja 
grasrótina. Það eru mörg handtök sem þarf að inna af 
hendi í rekstri deildarinnar og eru þau meira og minna 
unnin í sjálfboðastarfi af fólki sem vill leggja sitt af 
mörkum. Störf þessa fólks eru ómetanlegur þáttur í 
starfi deildarinnar og eru því hér færðar bestu þakkir 
fyrir. Eins eru þeir sem vilja leggja starfi deildarinnar lið 
hvattir til að láta til sín taka, næg eru verkefnin fyrir 
viljugar hendur.  

 

Í dag eru starfræktir hjá okkur 6 flokkar en það eru: 
kríli, börn yngri, börn eldri, unglingar, fullorðnir byrjendur og meistaraflokkur. Verulegur árangur 
hefur náðst í uppbyggingu þessara flokka, sérstaklega í tveimur yngstu flokkunum, en þar hefur 
iðkendafjöldi u.þ.b. tvöfaldast á árinu. Börn eldri og unglingaflokkurinn voru áður einn hópur en var 
skipt upp í ársbyrjun 2009. Börn eldri er í dag svipaður af stærð og hinn sameinaði flokkur var fyrir 
uppskiptinguna og unglingaflokkurinn vex jafnt og þétt. 

 

Skráðir iðkendur eru í dag um 150 talsins 
sem er veruleg aukning frá 2008. Þessir 
iðkendur eru þó misvirkir í starfinu. Önnur 
vísbending um þróun iðkendafjölda er í 
fjölda þeirra sem eru gráðaðir, en þeim 
hefur fjölgað um 38% frá desember 2008 
til desember 2009. Innheimt æfingagjöld 
jukust einnig verulega frá 2008 til 2009 og 
heildarvelta deildarinnar tvöfaldaðist.  Þó 
vantar enn nokkuð upp á að hlutfall 
innheimtra gjalda sé ásættanlegt og 
verður áfram lögð áhersla á bætta 
innheimtu. 

 

Það eru því jákvæð teikn á lofti hvað 
varðar þróun iðkendafjölda hjá okkur en 
betur má ef duga skal og munum við 

hvergi slaka á í útbreiðslustarfinu. Haldið verður áfram að vinna í markaðssetningu deildarinnar á 
svipuðum nótum og verið hefur undanfarin tvö ár. Mikilvægast er þó að við Ármenningar allir 
stöndum saman í því að skapa umgjörð sem iðkendur og forráðamenn eru ánægðir með. Þar þurfa 
allir að leggjast á eitt, iðkendur, þjálfarar, stjórn og aðrir sem að deildinni koma. Í sönnum júdóanda 

Gráðanir í desember 2008 og 2009 

 

Gráðanir í desember 2008 voru 24 en 33 í 

desember 2009. Þetta er 38% aukning milli ára 

og er aukningin mest í tveimur yngstu 

aldurshópunum. Athugið að iðkendur yngri en 

11 ára eru ekki gráðaðir en þar hefur mest 

fjölgun iðkenda orðið. 

Júdódeild Ármanns er lánsöm að hafa á að skipa frábæru 

þjálfarateymi. Þjálfarar okkar eru afar reynslumiklir og 

sýna mikinn metnað í sínu starfi. Töluvert hefur verið 

fjárfest í menntun þjálfara á liðnu ári og verður 

áframhaldandi áhersla á það á komandi misserum. 

Þjálfari Áherslur

Yoshihikio Iura Yfi rþjá l fari , mfl , ungl ingar

Tryggvi  Gunnarsson Börn

Björn Sigurðarson Börn

Hinrik Sigurður Jóhannesson Börn, ungl ingar

Sævar Sigursteinsson Mfl .

Bjarni  Skúlason Þrek og s tyrktar

Þorvaldur Blöndal Mfl .

leggjum við okkur fram um að auka hag heildarinnar með því að styðja hvert 
við annað og leggja þann metnað í leik og starf sem júdómönnum sæmir. 
Þannig mun Júdódeild Ármanns halda áfram að vaxa og dafna og félagið 
halda sínum sess sem leiðandi afl í júdóinu á Íslandi.  

 

Við erum stolt af sögu elstu og sigursælustu júdódeildar landsins og munum 
með samstöðu og sigurvilja tryggja að við verðum það áfram um ókomna 
tíð! 

 

Áfram Ármann!  

 

 

 

Stoltur keppandi á 

innanfélagsmóti 

 

Viggi og Villi á Íslandsmóti 2009 ς þarfnast ekki 

frekari skýringa. 
 

Ísak, Aníta og Áki ánægð eftir skemmtilegt 

innanfélagsmót 


